
Доброволечьясӧс да мобилизация серти Сыктывкарысь корӧм олысьясӧс мездасны торъя йӧзлӧн эмбур вылӧ вот мынтӧмысь
Коми Республикаса Юралысь Владимир Уйба ошкис «Сыктывкар» КК МЮ юралысьлысь – администрацияӧн юрнуӧдысьлысь могъяс олӧмӧ пӧртысь Владимир Голдинлысь водзмӧстчӧмсӧ карын олысьяслы содтӧд кокньӧдъяс пыртӧм йылысь, кодъясӧс корисны мобилизация серти военнӧй служба вылӧ либӧ кодъяс ас вӧля серти вӧзйысисны дорйыны Чужан му. 
Владимир Голдин вӧзйис мездыны найӧс торъя йӧзлӧн эмбур вылӧ 2022 воын урчитӧм вот мынтӧмысь. 
«Тайӧ отсӧгыс зэв ас кадӧ. Миян боечьяслӧн рӧдвужлы да матыссаяслы, кодъяс колисны регионын, талунъя сьӧкыд экономическӧй условиеясын колӧ канмусянь отсӧг, - пасйис Владимир Уйба. - Та вӧсна кора Тіянӧс, Владимир Борисович, ӧддзӧдны нормативнӧй акт дасьтӧм, медым кыдз позьӧ водзджык петкӧдны сійӧс карлӧн Сӧвет вылӧ депутатъясӧн вынсьӧдӧм могысь». 
Республикаса олысьяс дорӧ видео пыр аслас шыӧдчӧмын Владимир Уйба вӧзйис регионса став муниципалитетӧн юрнуӧдысьяслы водзмӧстчыны да паськӧдны Сыктывкарлысь бур практикасӧ асланыс мутасъясын.
Тӧд вылӧ уськӧдам, водзынджык Комиын вӧлі примитӧма мобилизация серти корӧм гражданалы да налӧн семьяяслы отсӧг сетан мераяс. Коми боечьяслы 100 сюрс шайтӧн ӧтчыдысь отсӧг мынтӧм кындзи, республикаса Веськӧдлан котыр ньӧбалӧ мобилизация серти корӧм олысьяслы экипировка содтӧд сы дорӧ, мыйӧн могмӧдас Россия Федерацияса оборона министерство.
1295
2022.10.20
Добровольцев и призванных по мобилизации жителей Сыктывкара освободят от уплаты налога на имущество физических лиц
Глава Республики Коми Владимир Уйба поддержал инициативу исполняющего обязанности главы МО ГО «Сыктывкар» - руководителя администрации Владимира Голдина о введении дополнительной льготы для жителей города, которые были призваны на военную службу по мобилизации или вызвались защищать Родину добровольцами.
Владимир Голдин предложил освободить их от уплаты налога на имущество физических лиц, который начисляется за 2022 год. 
«Это очень своевременная мера поддержки. Родные и близкие наших бойцов, оставшиеся в регионе, в сегодняшних непростых экономических условиях нуждаются в помощи со стороны государства, - подчеркнул Владимир Уйба. - Поэтому прошу Вас, Владимир Борисович, ускорить процесс подготовки нормативного акта, чтобы как можно раньше вынести его на Совет города для утверждения депутатами». 
В своём видеообращении к жителям республики Владимир Уйба рекомендовал руководителям всех муниципалитетов региона подхватить инициативу и распространить положительную практику Сыктывкара на своих территориях. 
Напомним, ранее в Коми были приняты меры поддержки призванных по мобилизации граждан и членов их семей. Помимо выплаты бойцам Коми по 100 тысяч рублей единовременной помощи, Правительством республики проводится работа по закупке экипировки для призванных по мобилизации дополнительно к тому, что будет обеспечено Министерством обороны Российской Федерации. 

